
ҚАЗАҚСТАННЫҢ ОҢТҮСТІК АЙМАҒЫНДАҒЫ ТОҒАЙ ОРМАНДАРЫНЫҢ ӨСУ 
ДИНАМИКАСЫН ЗЕРТТЕУ ЖӘНЕ ТАЛДАУ

Аннотация. Мақалада Қазақстанның оңтүстік аймағындағы тоғай ормандарының өсу динамикасын 
зерттеу және талдау нәтижелері ұсынылған және 1979-2018 жылдар кезеңіндегі деректер келтірілген. 
Талдаудың нәтижесі бойынша, тоғай ормандарына теріс әсердің (антропогендік, гидрологиялық) өте 
жоғары екендігі байқалады, сондықтан жыл сайын оның аумағы азайып келеді, ал бұл өз кезегінде 
экологиялық жағдайға зиянды әсер етеді және фауна мен флораның нашарлауына себеп болады. 
Әртүрлі антропогендік жүктемелердің әсерін азайту үшін шаруашылық іс-шараларды жақсартуға, 
оның ішінде орманның табиғи жаңаруына және өзендердің құрғап қалуының алдын алуға ықпал ету 
қажет. Жайылма ормандар аумағының жалпы әлемдік азаю үрдісі аясында тоғайлардың жойылып 
кетуі апатты жағдай болып табылады. Бүгінде Орта Азияның тоғай ормандары аумағы XX ғасырдың 
60-шы жылдарында олар алып жатқан аумақтың 10% -ына жетпейді. Өзендердің  кеуіп қалуы ағаш
тұқымдастарының құнды түрлері аумағының қысқаруына және өз кезегінде құндылығы төмен
алқаағаштармен алмасуына әкеп соғады. Осыған байланысты тоғайлы ормандардың аудандарын
сақтау және ұлғайту проблемасын шешу өте өзекті болып саналады.

Жалпы алғанда тоғайлы ормандар қоршаған орта үшін қолайлы орта қалыптастырады, сондай-
ақ тоғайлы алқаағаштар астында бір жылдық және көп жылдық шөптердің алуан түрлері өседі. 
Олар өз кезегінде жабайы және үй жануарлары үшін қосымша азық және баспана болып саналады. 
Тоғай ормандары өзендердің жағалауларын бекітіп, қарқынды бұзылудан, оның ішінде олардың 
арналарының үгілуі мен қайрандауынан сақтайды.

Түйінді сөздер: Тоғай орманы, экожүйе, өзендер, жайылмалар, өсімдіктер, жерасты сулары.

Кіріспе. Тоғайлар экожүйенің ірі бөлігі бола отырып, жалпы шаруашылық-биологиялық мәннен 
басқа, ең алдымен, өзен жағалауларын қарқынды бұзылудан, демек олардың арналарының ұсақталуы 
мен қайрандаудан сақтай отырып, үлкен су қорғау рөлін атқарады. Олар сондай-ақ, әсіресе жайылманың 
арналық аймағында ең құнарлы орталық бөлігін бұзудан сақтайтын, тұнбалардың шөгуіне және 
топырақты шірінділермен байытуға қолайлы жағдай жасайды [1, 2].

Жайылмадағы ағаш-бұта өсімдіктері үлкен мелиоративтік рөл атқарады, көршілес жатқан шөлдердегі 
қуаңшылық пен құмдарының көшуіне тосқауыл болады, ауылшауашылық дақылдарының өсуі үшін 
жағдайды күрт жақсартады, кәсіптік жануарлар мен құстардың қорын резервтеу орны бола отырып, 
фаунаның дамуына ықпал етеді [3]. Мұнда өсімдіктердің 600-ге жуық түрі өседі, ал сүтқоректілердің 
60-қа жуық түрі, құстардың 300-ден астамы, қосмекенділердің 20-сы және бунақденелілердің 800-ден
астам түрі мекендейді.

Бізге белгілі деректер бойынша, Орта Азияның тоғай ормандарын И.Я. Зактрегер зерттеген [4]. Ол 
тоғай ормандары – шығу тегі мен тіршілігі өзіндік өзендердің қызметімен тығыз байланысты өзіндік 
оқшауланған өсімдіктер қауымдастығы екенін атап өтті. Сол сияқты тоғай ормандарын зерттеумен 
алыс және жақын шет елдердің әртүрлі авторлары айналысқан [5]. Тоғай ормандарының қазiргi 
аумақтарында өсiмдiктердi қоныстандыру үшiн экономикалық жағдайлардың сипаты ең алдымен 
өзендердiң жағалау кеңiстiктерiнiң беттерiнiң жалпы құрылымына және олар қосылатын тұқымдарға 
байланысты болады.

И.Я. Зактрегер Амударья өзенінің мысалында тоғай ормандарының пайда болу процесін 
сипаттады. Өзен өзінің төменгі ағысында жаңа аралдар (қайрандар) құрады, сондай-ақ әр түрлі 
жерлерде жаңа жағалау сызығын кейінге қалдырып, біраз уақыттан кейін оларды қайта бұзып, басқа 
жерге қалдырады. Қайрандарда су және желмен әкелінетін тұқымдардан өсімдіктер өте тез пайда 
болады. Бұнда тұқымның өсуі үшін жағдай өте жақсы болып табылады: топырақ ылғалының молдығы 
және ауа мен топырақтың жоғары температурасы. Бірінші болып тал, тораңғы мен жыңғылдың жас 
өскіндері пайда болады. Кейінірек қамыс, шөп және басқа да шөпті өсімдіктердің түрлі өкілдері 
қоныстанады. Қайран бір жылдан артық сақталған кезде тұқымы су арқылы немесе құстардың 
көмегімен жеткізілген жиде пайда болады. Өзен шайылудан сақталған жағдайда оның неғұрлым биік 
орналасқан жерлерінде тоғайлардың орман қоғамдастықтары, ал неғұрлым төмендеген және батпақты 
жерлерде қамыс өскен жерлер пайда болады. Егер қайран шайылып, антропогендік факторлардың 
әсеріне ұшырамаса, онда өсімдіктердің дамуы жалғасады, тамыр жүйелері топырақты бекітеді, бұл 
аралға судың қысымына одан әрі табысты қарсы тұруына мүмкіндік береді. Аралдың су құйылатын 
бөлігінде бірнеше жыл ішінде ағаш өсімдіктері едәуір көтеріледі, топырақты көлеңкелейді және қалың 
қабатты жас алқаағаштар қалыптасады. 20 жылдан астам уақытта әдеттегі тоғай алқаағашы пайда 
болады, ол ұтымды пайдалануға жарамды болып табылады. 40 жасқа келгенде сүрекдіңдер біртіндеп 
өле бастайды, желдің әсерінен діңдердің сынуына әкелетін өзек шірігі күшейеді, ал ылғал жетіспеген 
жағдайда екпелер тез жойылады. Осылайша, ғалымдар тоғай ормандарының табиғи пайда болуы мен 
жойылуының үлгілік схемасын әзірледі. Амудария өзенінің тоғай аралдарының пішіні жыл сайын 
өзгеріп отырады. Аралдардың аумағы да үнемі өзгеріп отырады, кейде тұрақты шайылыстардың 
әсерінен елеулі аумақтағы алқаптар бірнеше гектарға дейінгі кіші шоқ ормандарға дейін азаяды. 
Өзендердің жағалау сызығының жылжуы салдарынан қайрандардағы тоғай ормандарының жойылуы 
немесе қайта жаңғыруы орын алады. Тоғай ормандарын «көшпелі» деп атайды, себебі олар далалық 
кеңістіктерге және құрғақ төбешіктерге ауысады [6].

Тоғайларда әрқашан өзіне тән ерекше микроклимат пайда болады, сөйтіп оларды айналасындағы 
шөлдің экожүйесінен едәуір ажыратып тұрады. Тоғай ормандарын шөл оазистері деп атайды [7]. Олар 
өзеннің ағысы бойында тұтас орман алқаптарын түзбейді, ал ашық шалғынды кеңістіктермен және 
қамыс өсінділерімен араласып, тар үзік лентамен - жолақпен өседі. Тоғайлы ормандарға жерасты 
сулары деңгейінің жақын орналасуы, жайылма бөлігінің мезгіл-мезгіл су басуы, жаз мезгілінде тоғай 
ішіндегі ауа температурасының жоғары болуы және ылғалды микроклимат тән. Өзен арналарының жиі 
өзгеруіне және жаңа тасқындардың жиналуына байланысты жер асты сулары деңгейінде өзгерістер 
болады, бұл өсімдіктердің табиғи ауысуына әкеп соғады.

Тоғайлардың өмір сүруі жерасты суының деңгейі мен өзеннің тасуы факторына тығыз байланысты. 
Олар жерасты суларының деңгейі төмендеген кезде немесе өзеннің тасуы 3-4 жыл қатарынан әлсіз 
болса, барлық ағаштардың өсімі тоқтамастан бұрын құрғап қалады. Өзеннен анағұрлым алыс 
жатқан учаскелерде тоғайлар «өзекшелер» - негізгі өзеннің  арналары арқылы сумен қоректенеді. 
Соңғыларының қызметі тоқтатылған кезде олардың араласуы нәтижесінде мұндай тоғай учаскелері 
де өз қызметін тоқтатады [8].

Су басу факторы тоғайлардың орман өсіру жағдайларын қалыптастыруда аса маңызды рөл атқарады. 
Су басу сүрекдіңдердің қалыптасуына ерекше жағдай жасайды.  Су ағаш тамырын, жағаны шая отырып 
қайрандарды қалыптастырады. Су астынан шыққаннан кейін қайрандар өсімдіктермен жабылады, 
бұл ретте су тасқынымен 60 күннен астам мерзімге су басатын арна маңындағы жайылманың қалың 
жабындарында ағаштар пайда болады. Тұнбалы-құмды қайрандарда тораңғы қоныстанады.

Жағалау қайрандарының бойындағы тар жолақтар, сондай-ақ көктемгі тасқын сулармен су басатын 
жайылмалардың ойпаң жерлері әдетте бұта тәрізді тал өскіндерімен қамтылған. Бірінші террасаның 
неғұрлым биіктеу жерлерінде жіңішке жапырақты жиде алқаағаштары орналасады. Толқынды бедері 
бар екінші террасалар әдетте тораңғының – түрлі жапырақты теректің және сұр жапырақты теректің 
сирек кездесетін алқаағаштарымен қамтылған. Мұндай алқаағаштардың астындағы топырақтар 
аллювийлі-шалғынды саздауытты немесе тұнбалы-сұр сортаңды болып келеді. Мұнда жерасты 
сулары 2-3 метр тереңдікте жатыр. Екінші террасаларда шеңгелдің және жыңғылдың қалың бұталары 
орналасады.

Әдістер мен материалдар. Тоғай ормандары мәселелеріне қатысты ғылыми және әдеби 
материалдарды саралау қолда бар әдебиет көздері бойынша жүргізілді, бұл ретте тақырып зерделену 
дәрежесі анықталады, жасанды екпелерді құру және өсіру агротехникасы, сондай-ақ қолданыстағы 
қорғаныштық екпелердің агроэкономикалық және экологиялық тиімділігі нақтыланады, нақты табиғи 
өңірдегі зерттеу бағыты тексеріледі.

Зерттеу өңірінің табиғи-климаттық жағдайлары зерттелетін ауданға жақын орналасқан гидро-
метеостанциялардың деректері бойынша талданады және орналасқан жері, геологиялық құрылысы, 
бедері, климаты, гидрологиялық режимі, топырағы және өсімдіктері бойынша сипатталады.

Тоғай ормандарының қазіргі жай-күйі жайлы мәліметтер өткен және ағымдағы орман орналастыру 
материалдарынан, әдеби көздерден және ғылыми жұмыстардағы, картографиялық материалдардан 
және тұрақты және уақытша бақылау алаңдарына аспаптық түрде жасалған бақылау нәтижелерінен 
алынды.

Алдын-ала зерттеу барлық сүрекдіңдерде жүргізіледі, процесс барысында өсу орны мен өсімдік 
жамылғысының сипаттамасы белгіленеді, орманның биологиялық классификациясы нақтыланады 
және егжей-тегжейлі зерттеу үшін бақылау алаңдарын салуға арналған учаскелерді іріктеу жүргізіледі.

Орман типтері өсу орнының белгіленген шарттарының әрқайсысының шегінде негізгі орман 
құраушы тұқымдас сүрекдіңдер бойынша және оның жағдайы бойынша өсу жағдайларының типі 
шегінде, барлық тоғай алқаағаштарында алдын-ала зерттеу жүргізілгеннен кейін бөлінуі тиіс.

Белгіленген өсу жағдайларының әрқайсысында сынақ алаңдарын салу үшін учаскелер таңдалады. 
Сынақ алаңдарын салу «Орман типтерін зерттеу бойынша әдістемелік нұсқаулар» әдістемесі бойынша 
жүргізіледі [9].

Орман екпелерінің жерсіңуі, биіктігін өлшеу, діңінің диаметрі мен ұшар басының диаметрі Якимов 
Н. И., Гвоздев В. К., Волкович А. П. әдістемелері бойынша анықталды. [10].

Алқаағаштардың өскен орнының негізгі жағдайларынан мынадай көрсеткіштер анықталады: 
орманның негізгі типтерінің топырағын зерттеу, су-физикалық және химиялық қасиеттерін зерттеу 
үшін топырақ кесіндісін салу, топырақ пен өсімдіктердің ылғалмен қамтамасыз етілуін зерттеу, тірі 
топырақ жамылғысын зерттеу, ормандардың су реттеуші және эрозияға қарсы рөлін зерттеу, жерасты 
суы деңгейін зерттеу.

Нәтижелер және талдау. 2021-жылы «А.Н. Бөкейхан атындағы ҚазОШАҒЗИ» ЖШС Алматы 
филиалы 2021 – 2023-жылдарға арналған бағдарламалық-мақсатты қаржыландыру шеңберінде 
Қазақстанның оңтүстік аймағында орманды арттыру, тоғай ормандарын қалпына келтіру және 
орман өсірудің ғылыми негіздерін әзірлеу бойынша жұмыстар жүргізе бастады. Тоғай алқаағаштары 
орналасқан аумақтың динамикасын талдау жұмыстарының нәтижелері төменде берілген.

Жайылманың аумағында ағаш-бұта өсімдіктері біркелкі орналаспайды: өзен арнасы бойында 
тал, жиде, тораңғы алқаағаштары таралған, арна маңындағы террасалардың үлкен аумағы қамыс, 
мия, дәнді дақылдармен қамтылған, бұталар өскен алаңдар да кездеседі. Егер тоғай ормандарының 
тұқымдас бойынша құрамын арнадан екінші террасаға қарай бақылайтын болсақ, онда бір қарағанда 
алқаағаштар құрамындағы үлкен мозаика көзге түсуі мүмкін.

Қазақстанның оңтүстік аймағындағы тоғай ормандарының жалпы аумағы – 249 564 га, оның ішінде 
орманмен қамтылған аумақ – 129 266 га. Тоғай ормандарының жалпы ауданы төменде 1-кестеде 
көрсетілген (сурет 1).

Кесте 1. Қазақстандағы тоғай ормандарының жалпы аумағы (облыстар бойынша) 
р/№ Облыстар атауы Тоғай ормандарының жалпы аумағы, мың.

га
Орманмен қамтылған аумақ, мың.га

1 Алматы 126,580 60,264
2 Жамбыл 16,368 4,166
3 Түркістан 60,935 39,874
4 Қызылорда 45,681 24,962
Барлығы 249,564 129,266

Сурет 1- Тоғай ормандарының жалпы аумағы.

1-кестеден көрініп тұрғандай (сурет 1) Қазақстанның оңтүстік өңіріндегі тоғай ормандарының
2018-жылғы мәлімет бойынша жалпы ауданы 249 564 га құрайды, оның ішінде орманмен қамтылған 
аумақ 129 266 га құрайды (жалпы аумақтың 51,8%).

Алматы облысында тоғай ормандары 126 580 га аумақты алып жатыр, оның ішінде орманмен 
қамтылған 60 264 га (47,6%). Жамбыл облысында тоғай ормандары 16 368 га аумақты қамтиды, оның 
ішінде 4 166 га (25,5%) орманмен қамтылған. Түркістан облысында олар 60 935 га аумақты алып 
жатыр, оның ішінде орманмен қамтылған 39 874 га немесе 65,4% және Қызылорда облысында тоғай 
ормандары 45 681 га, оның ішінде орманмен қамтылған 24 962 га (54,6%).

Алматы, Түркістан және Қызылорда облыстары бойынша 1979-2018 жылдары тоғай ормандары 
алқабының өзгеру динамикасы бойынша салыстырмалы талдау жүргіздік. Келтірілген деректерді 
талдау төменде 2-кестеде көрсетілген (сурет 2).

Кесте 2. 1979-2018-жылдар аралығында тоғай ормандары аумағының өзгеру динамикасы
р/№ Атауы Жылдар бойынша, мың. га

1979 ж. 2018 ж.
1 Тоғай ормандарының жалпы аумағы 472,7 233,1
2 Орманмен қамтылған аумақ 179,6 125,1

Сурет 2 - 1979-2018 жылдар аралығында тоғай ормандары аумағының өзгеру динамикасы

2-кестенің деректерін талдау арқылы (сурет 2) Қазақстанның оңтүстік аймақтарындағы тоғай 
ормандарының жалпы аумағы 1979 жылы 472,7 мың гектарды құрағанын көріп отырмыз, оның ішінде 
орманмен қамтылған алқап 179,6 мың гектарды құрады, ал 2018 жылға қарай бұл көрсеткіштер 233,1 
мың гектарға дейін төмендейді және тиісінше 125,1 мың га.

Соңғы 40 жылда тоғайлы ормандардың ауданы 50,7% -ға, яғни 2 есеге, ал орманмен қамтылған 
алқап 30,3% -ға қысқарды.

Қорытынды. Қазақстанның оңтүстік аймағындағы тоғай ормандарының жалпы ауданы 2018 
жылға 249,564 мың гектарды құрайды, оның ішінде орманмен қамтылған аумақ 129,266 мың гектарды 
құрады (жалпы аумақтың 51,8%).

Алматы облысында тоғай ормандары 126 580 га аумақты алып жатыр, оның ішінде орманмен 
қамтылған 60 264 га (47,6%). Жамбыл облысында тоғай ормандары небәрі 16 368 га аумақты қамтиды, 
оның ішінде 4 166 га (25,5%) орманмен қамтылған, Түркістан облысында олар 60 935 га аумақты алып 
жатыр, оның ішінде 39 874 га немесе 65,4% орманмен қамтылған және Қызылорда облысында тоғай 
ормандары 45 681 га құрайды, оның ішінде 24 962 га орманмен қамтылған

Алматы, Түркістан және Қызылорда облыстарының әкімшілік шекаралары шегінде тоғай ормандары 
- 233,1 мың га құрайды, оның ішінде 125,1 мың га орманмен қамтылған. Тоғай ормандарында негізгі 
орман құраушы тұқымдастар: (тораңғы, ағаш тәрізді тал, күміс жапырақты жиде), өзге де ағаш 
тұқымдылары (шегіршін), бұталар (бұта тәрізді тал, жыңғыл, теріскен, қарабарақ, шеңгел, сораң).

Талдау нәтижесі бойынша осы аймақтың су қорғау, су реттеу, жағалауды қорғау және мелиорациялық 
рөліне әсер ететін тоғайлы ормандар аумақтарының күрт төмендеуі (40 жылда 50,7%) байқалады.

Жоғарыда айтылғандардың негізінде қоршаған ортаға антропогендік әсерлерді күшейту жағдайында 
орманды қалпына келтіру және орман өсіру жолымен тоғайлы ормандардың тұрақтылығын арттыру 
үшін ғылыми негізделген ұсыныстар, кешенді шаралар әзірленуі қажет.

Бұл зерттеуді Қазақстан Республикасының Экология, геология және табиғи ресурстар 
министрлігі қаржыландырды (ЖТН  BR10263776).

ИЗУЧЕНИЕ И АНАЛИЗ ДИНАМИКИ РОСТА ТУГАЙНЫХ ЛЕСОВ В ЮЖНЫХ 
РЕГИОНАХ КАЗАХСТАНА

Аннотация. В статье представлены результаты изучения и анализ динамики роста тугайных лесов 
в южных регионах Казахстана. Приведены данные тугайных лесов за период 1979-2018  годов. Исходя 
из анализа, видно, что негативное воздействие (антропогенное, гидрологическое) на тугайные леса 
очень высокое, из-за чего год за годом их территории уменьшаются, а это в свою очередь пагубно 
влияет на экологическую обстановку и приводит к ухудшению фауны и флоры. Для уменьшения 
влияния различных антропогенных нагрузок необходимо способствовать улучшению хозяйственных 
мероприятий, в том числе по содействию естественному возобновлению и предотвращению усыханию 
рек. На фоне общемировой тенденции сокращения пойменных лесов исчезновение тугаев является 
просто катастрофическим. Сегодня тугайные площади Средней Азии составляют менее 10% от 
площади, занимаемой ими в 60-х годах XX века. Усыхание рек приводить к сокращению площади 
ценных видов древесных пород и в свою очередь к смене малоценными насаждениями. В связи с 
чем решение проблемы по сохранению и увеличению площадей тугайных лесов считается очень 
актуальным.  

   В целом тугайные леса создают благоприятную среду для окружающей среды, так же под пологом 
тугайных насаждений растут разные виды однолетних и многолетних трав. Они в свою очередь 
создают для диких и домашних животных дополнительный корм и укрытие. Тугайные леса укрепляют 
берега рек от интенсивного разрушения, в том числе от обмеления и заиления их русел.  

Ключевые слова: тугайный лес, экосистема, реки, пойма, растительность, грунтовые воды. 

STUDY AND ANALYSIS OF THE GROWTH DYNAMICS OF TUGAI FORESTS IN THE 
SOUTHERN REGIONS OF KAZAKHSTAN

Abstract. The article presents the results of the study and analysis of the growth dynamics of tugai forests 
in the southern regions of Kazakhstan. The data of tugai forests for the period 1979-2018 are presented. Based 
on the analysis, it can be seen that the negative impact (anthropogenic, hydrological) on the tugai forests 
is very high, which is why its territory is decreasing year after year. And this, in turn, adversely affects the 
ecological situation and leads to the deterioration of fauna and flora. In order to reduce the impact of various 
anthropogenic loads, it is necessary to promote the improvement of economic measures, including those to 
promote the natural renewal and prevent the drying up of rivers. Against the background of the global trend 
of reducing floodplain forests, the disappearance of tugai is simply catastrophic. Today, the tugai areas of 
Central Asia account for less than 10% of the area occupied by them in the 60s of the XX century. The drying 
up of rivers leads to a reduction in the area of valuable tree species and, in turn, to a change of low-value tree 
and shrub species. In this connection, the solution of the problem of preserving and increasing the area of 
tugai forests is considered very relevant.

In general, tugai forests create a favorable environment for the environment, as well as different types 
of annual and perennial grasses grow under the canopy of tugai plantations. They, in turn, create additional 
food and shelter for wild and domestic animals. Tugai forests strengthen the banks of rivers from intensive 
destruction, including from shallowing and silting of their channels.

Key words: Tugai forest, ecosystem, rivers, floodplain, vegetation, ground water.

29.09.1932 г.  - 16.09.2021 г.
Д.х.н., профессор  Нигметова Роза Шукургалиевна

Нигметова Роза Шукургалиевна, которая 18 лет была заведующей лабораторией сверхчистых 
металлов ИОКЭ НАН РК, а затем – главным научным сотрудником этой лаборатории. 

Нигметова Р.Ш. родилась 29 сентября 1932 г. В 1955 г окончила химический факультет Казахского 
Государственного Университета им. С.М. Кирова. В 1955-1958 г. училась в аспирантуре Института 
химических наук АН КазССР под руководством академика Козловского М.Т.  В 1958-1961 гг. - 
старший лаборант лаборатории аналитической химии. 1962-1966 гг. – младший научный сотрудник 
лаборатории амальгамной химии Института химических наук. 1966-1969.гг. - старший научный 
сотрудник лаборатории сверхчистых металлов  Института органического катализа и электрохимии АН 
КазССР. В 1980 г. Р.Ш. Нигметова возглавила эту лабораторию и посвятила ее работе и развитию всю 
жизнь, как крупный специалист в области физико-химии и термодинамики амальгамных систем. Р.Ш. 
Нигметова принимала участие в проведении внедренческих работ на свинцовом заводе им. Калинина, 
г. Чимкент. Диссертацию на соискание степени доктора химических наук «Термодинамические и 
физико-химические исследования жидких сплавов ртути с металлами II-V подгрупп периодической 
системы элементов» Р. Ш. Нигметова защитила в 1984 г. на ученом совете ИОКЭ, г. Алма-Ата.  Р.Ш. 
Нигметовой впервые проведено систематическое изучение термодинамических и физико-химических 
свойств двойных и тройных (22 системы) амальгамных систем с использованием большого количества 
физико-химических методов исследования. Изучены термодинамические свойства разбавленных 
жидких амальгам кадмия, индия, свинца, олова, висмута, цинка  при температурах 25-200оС. 
Установлена зависимость термодинамических и физико-химических свойств жидких амальгам от 
положения металлов в периодической системе элементов, что позволило прогнозировать свойства 
еще неизученных систем. На основании полученных термодинамических данных амальгамных 
систем установлены критерии поведения многокомпонентных амальгам в люминесцентных лампах. 
В 1992 г. Р.Ш. Нигметова получила звание профессора. Р.Ш. Нигметовой опубликовано около 200 
научных статей и подготовлено совместно с д.т.н. Козиным Л.Ф. 7 кандидатов химических наук. Р.Ш. 
Нигметова работала ученым секретарем диссертационного совета ИОКЭ. Коллеги сохранили о ней 
память, как о принципиальном ученом и отзывчивом человеке.

Сотрудники и коллеги.

MEMORY OF SCIENTISTS

